
ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ ᑎᑎᕋᖅᑕᐅᓯᒪᔪᑦ ᓈᓴᐅᑖ: 2AM-MRY1325 

ᒪᐃ 17, 2023 

 

ᔪᐊᓇ ᐋᒃᑯᓯᒥᑦ 

ᑐᑭᒧᐊᒃᑎᑦᑎᔨᓪᓗᐊᑕᖅ 

ᓄᓇᒥᐅᑕᑦ ᐊᑐᖅᑐᒃᓴᑦ ᐊᕙᑎᓗ 

ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ 

ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ 

 

joanna.ankersmit@rcaanc-cirnac.gc.ca 

 

ᓚ. ᑕᐃᔪᕐ 

ᑐᑭᒧᐊᒃᑎᑦᑎᔨᓪᓗᐊᑕᖅ 

ᐅᑭᐅᖅᑕᖅᑐᒥ ᐱᓕᕆᐊᒃᓴᓄᑦ ᐊᐅᓚᑦᑎᕕᒃ 

ᑲᓇᑕ ᐅᑭᐅᖅᑕᖅᑐᖓᓂ ᐱᕙᓪᓕᐊᔪᓕᕆᔨᒃᑯᑦ 

ᑭᒡᒐᖅᑐᐃᔨᖓ 

 

Lisa.dyer@cannor.gc.ca 

 

ᒥᒐᓐ ᓗᐊᑦ−ᕼᐅᐃᓕ 

ᑐᖓᓕᐊ ᐊᖏᔪᖅᑳᑉ, ᑲᔪᓯᑎᑦᓯᓇᓱᐊᕐᓂᕐᒧᑦ 

ᐱᕙᓪᓕᐊᑎᑦᑎᓂᖅ 

ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᐅᔭᕋᖕᓂᐊᕐᕕᖓᓂ 

ᑎᒥᖁᑕᐅᔪᒧᑦ 

 

Megan.lord-hoyle@baffinland.com 

ᔨᐅᕆᒪᐃᔭ ᒍᕘᕝᓯ 

ᐃᓱᒻᒥᖅᑐᐃᔨ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

 

 

 

jgroves@qia.ca 

 

 

ᓇᒃᓯᐅᔾᔭᐅᔪᖅ ᖃᕆᓴᐅᔭᒃᑯᑦ ᐃᕐᖐᓐᓇᖅᑕᐅᑎᒃᑯᑦ ᑐᕌᕈᑖ ᐊᑐᖅᖢᒍ ᖁᓛᓂ 

 

ᐱᔾᔪᑎᓕᒃ: ᑐᒃᓯᕋᐅᑎ ᓱᖅᑯᐃᓇᖅᓯᑎᑕᐅᖁᓪᓗᒋᑦ ᐃᓚᐅᔪᑦ ᓂᕆᐅᒋᔭᖏᑦ ᐱᔾᔪᑎᒋᓪᓗᒋᑦ ᖃᐅᔨᓴᖅᑕᐅᓂᕐᒧᑦ 

ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓃᑦ ᑕᐃᒪᐃᖁᔭᐅᑎᓪᓗᒋᑦ ᐱᓕᕆᐊᒃᓴᓕᖕᒧᑦ ᒥᓂᔅᑕᒧᑦ ᒪᐃ 2020−ᒥ 

ᑖᒃᑯᓄᖓ ᐹᕙᓐᓛᓐᑯᑦ ᓄᓘᔮᖕᓂ ᐱᓕᕆᐊᖓ (ᐋᖅᑭᒋᐊᖅᓯᒪᔪᖅ) ᐅᔭᕋᖕᓂᐊᕈᓐᓇᐅᑖ ᓈᓴᐅᑖ 005 

 

ᐃᓚᐅᖃᑕᐅᔪᓄᑦ: 

ᐅᔾᔨᕈᓱᒃᑯᕕᒃ, ᒪᐃ 22, 2020−ᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐅᕝᕙᓘᓐᓃᑦ ᑲᑎᒪᔩᑦ) ᑐᓂᔭᐅᓚᐅᖅᑐᑦ ᒥᓂᔅᑕᐅᑉ ᐃᓱᒪᓕᐅᕈᑖᓂᒃ ᓈᒻᒪᒃᓴᖅᖢᓂ ᑲᑎᒪᔩᑦ ᐊᑐᓕᖁᔭᖏᓐᓂᒃ ᑕᒪᓐᓇ 

“ᐅᖓᕙᕆᐊᖅᑕᐅᓂᖓᓄᑦ ᑐᒃᓯᕋᐅᒻᒥ ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᒻᒧᑦ” ᐊᒃᑐᐊᔪᖅ ᐹᕙᓐᓛᓐ ᓴᕕᒃᓴᓂ 

ᐅᔭᕋᖕᓂᐊᖅᑑᑦ ᑯᐊᐳᕇᓴᖓᑦ (ᐅᕝᕙᓘᓐᓃᑦ ᐹᕙᓐᓛᓐ) ᓄᓘᔮᖕᓂ ᐱᓕᕆᐊᖅ (ᐅᖓᕙᕆᐊᖅᑕᐅᓂᖓᓄᑦ ᑐᒃᓯᕋᐅᑦ) 

ᑲᔪᓯᖁᔭᐅᓪᓗᓂ ᐱᔾᔪᑎᖃᕐᓗᑎᒃ ᐋᖅᑭᒋᐊᖅᑕᐅᓯᒪᔪᓂᒃ ᑕᐃᒎᓯᕐᓂᒃ ᐊᒻᒪᓗ ᒪᓕᒋᐊᓕᖕᓂᒃ ᑕᐃᑲᓂ 

ᐅᔭᖃᖕᓂᐊᕈᓐᓇᐅᑦ ᓈᓴᐅᑖ 005. ᐃᓱᒪᓕᐅᕈᑕᐅᔪᖅ ᓇᒃᓯᐅᔾᔭᐅᓚᐅᖅᑐᖅ ᐱᓕᕆᔾᔪᔾᔨᓪᓗᑎᒃ ᐱᓕᕆᐊᒃᓴᓕᖕᒥᒃ 

ᒥᓂᔅᑕᒧᑦ ᐊᖏᖅᓯᑎᓪᓗᒍ ᐅᖓᕙᕆᐊᖅᑕᐅᓂᖓᓄᑦ ᑐᒃᓯᕋᐅᑦ, ᑭᖑᓂᐊᒍᑦ ᐊᑐᓕᖁᔭᐅᔪᑦ ᑐᓂᐅᓚᐅᖅᑎᓪᓗᒋᑦ 

ᑲᑎᒪᔨᓄᑦ: 

 

mailto:joanna.ankersmit@rcaanc-cirnac.gc.ca
mailto:Lisa.dyer@cannor.gc.ca

ᒪᒃᐱᕐᑐᒐᖅ 2 ᐅᑯᓇᖓᑦ 4 

ᑲᑎᒪᔩᑦ ᐅᓂᒃᑳᖏᓐᓂᒃ ᐱᓚᐅᕐᑎᓪᓗᒋᑦ, ᒐᕙᒪᒃᑯᑦ ᐅᖃᖃᑎᖃᓚᐅᕐᓯᒪᔪᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ. ᐃᓱᒫᓘᑎᖃᕐᓂᕋᓚᐅᕐᑐᑦ ᐅᑯᐊ ᐃᓗᐊᓃᑦᑐᑦ ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ 

179(c) ᓇᓗᓇᐃᕐᓯᓯᒪᙱᓗᐊᕐᓂᖓᓂᒃ ᖃᖓᒃᑯᑦ ᐱᓕᕆᓂᕐᒧᑦ ᖃᐅᔨᓴᕆᐊᖃᕐᓂᕐᒥᒃ 

ᐱᓕᕆᐊᖃᕋᔭᕐᒪᖔᑦ ᐊᒻᒪᓗ ᑐᓂᔭᐅᓯᒪᔭᕆᐊᖃᕐᓂᖓ ᐊᒻᒪᓗ ᖃᐅᔨᓴᕈᑎᓂᒃ ᐱᔭᐅᓯᒪᔪᓂᒃ 

ᒫᓐᓇᒧᑦ ᐊᑐᙱᒻᒪᑕ ᐆᒥᖓ “ᐱᓇᓱᒍᑎᐅᔪᖅ ᐊᒻᒪ ᖃᓄᐃᒍᑎᐅᓂᒃᓴᖓ” ᐅᑯᓇᙶᕐᓂᑯᓂ 

ᐱᓕᕆᓂᕐᒧᑦ ᑐᙵᕕᐅᓂᐊᕐᑐᓂᒃ ᐊᑐᖅᑕᐅᖃᑦᑕᕐᓂᐊᕐᑐᓂᒃ ᑖᔅᓱᒧᖓ ᐊᒻᒪ ᐱᖁᑎᖃᕐᑎᐅᔪᒧᑦ. 

ᑲᑐᔾᔨᖃᑎᒌᖑᔪᑦ ᐃᓱᒪᓕᐅᕆᓚᐅᕐᒥᔪᑦ ᑲᑎᒪᑎᑦᑎᔪᒪᓪᓗᑎᒃ ᓇᓗᓇᕐᓯᓂᐊᕐᒪᑕ ᖃᓄᑎᒋ 

ᐱᓕᕆᓂᕐᒧᑦ ᖃᐅᔨᓴᕈᑎᐅᔪᑦ ᐊᖏᑎᒋᖕᒪᖔᑕ. 

ᑲᒪᒋᔭᖃᕐᑐᑦ ᒥᓂᔅᑕᐃ ᐊᒻᒪ ᐅᕙᖓ ᑐᑭᓯᕗᒍᑦ ᑲᑐᔾᔨᖃᑎᒌᖑᔪᑦ ᐃᓱᒫᓘᑎᖏᓐᓂᒃ ᐊᒻᒪ 

ᐊᖏᖃᑎᒋᓪᓗᑎᒍᑦ ᐅᑯᐊ ᐃᓗᐊᓃᑦᑐᑦ ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ 179(c) 

ᐋᖅᑭᒃᑕᐅᔭᕆᐊᖃᕐᓂᖏᓐᓂᒃ ᐱᓕᕆᓂᕐᒧᑦ ᖃᐅᔨᓴᕈᑎᐅᔪᑦ ᐱᓕᕆᐊᖑᕙᒡᓗᑎᒃ ᖃᖓᙳᕌᖓᑦ. 

ᑕᐃᒪᐃᓐᓂᖓᓄᑦ, ᐊᓯᙳᕐᑎᑦᑎᓚᐅᕐᑐᒍᑦ ᐅᖃᐅᓯᖓᓂᒃ ᐅᓇ ᒪᓕᒃᖢᒍ ᐃᓚᖓ 112(6)(b)(i) 

ᒪᓕᒐᖅᒥᑦ ᐃᓚᖃᓕᖕᓂᐊᕐᓗᓂ ᐊᕐᕌᒍ ᒪᕐᕈᐃᕐᓗᑎᒃ ᐱᓕᕆᓂᕐᒧᑦ ᖃᐅᔨᓴᖃᑦᑕᕆᐊᖃᕐᓂᕐᒥ 

ᐅᑯᐊ ᐋᖅᑭᒃᑕᖓᒍᑦ ᐹᕙᓐᓛᓐᑯ ᒫᓂ ᑐᖔᓂᓪᓘᓐᓃᑦ ᒫᔅᓯ 31 ᐊᒻᒪ ᓯᑎᐱᕆ 30−ᒥᑦ ᐊᕐᕌᒍᑕᒫᓐ. 

ᐊᒻᒪᒃᑲᓐᓂᖅ, ᐃᓱᒪᓕᐅᕆᖕᒥᔪᒍᑦ ᑲᑎᒪᔩᑦ, ᖃᐅᔨᓴᖃᑦᑕᕐᓯᒪᓂᖓ ᐊᒻᒪ ᐱᓕᕆᓕᒪᓂᖏᑦ 

ᐃᓱᒪᒋᓪᓗᒍ, ᑲᑎᒪᑎᑦᑎᓂᐊᕐᓗᑎᒃ ᓇᓗᓇᕐᓯᔪᒪᓂᕐᒥᒃ ᐊᕐᕌᒍ ᒪᕐᕈᐃᕐᓗᑎᒃ ᐱᓕᕆᓂᕐᒧᑦ 

ᖃᐅᔨᓴᖃᑦᑕᕐᓂᕐᒥᑦ ᑕᒪᒃᑯᐊ ᖃᐅᔨᓴᕈᑎᐅᔪᑦ ᐱᔾᔪᑎᖓᓂ ᐊᑐᖅᑎᑕᐅᓇᓱᒡᓗᓂ. 

(ᐃᓚᓕᐅᔾᔭᐅᔪᖅ). 

ᑕᐃᒪᙵᓂᑦ, ᐱᔾᔪᑕᐅᓪᓗᑎᒃ ᐊᒥᓱᒐᓚᑦ ᓄᖅᑲᖅᑎᑦᑎᓇᓱᐊᕐᓂᕐᒧᑦ ᖃᓄᐃᓕᖓᓃᑦ, ᐱᖃᓯᐅᑎᓪᓗᒍ ᓄᕙᒡᔪᐊᕐᓇᖅ-19 

ᓄᓇᕐᔪᐊᒥ ᖃᓂᒪᓇᖅ ᐊᒻᒪᓗ ᐱᔭᕇᖅᑕᐅᓂᖓ ᑲᑎᒪᔩᑦ ᖃᐅᔨᓴᐃᓐᓇᕐᓂᖏᑦ ᐹᕙᓐᓛᓐᑯᑦ ᐱᓕᕆᐊᑉ 

ᐊᐃᑉᐸᓕᕆᓕᖅᑕᖓᓄᑦ ᐱᕙᓪᓕᐊᓂᕐᒧᑦ ᑐᒃᓯᕋᐅᑎᖓᑦ ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑖᓄᑦ ᓄᑖᙳᕆᐊᕈᑎᓗ 

2022−ᒥ, ᑲᑎᒪᔩᑦ ᐱᓕᕆᐊᖃᕈᓐᓇᖅᓯᓯᒪᙱᑦᑐᑦ ᖃᐅᔨᓴᕐᓂᕐᒧᑦ ᐃᓕᓐᓂᐊᖅᓯᓐᓈᕐᓗᑎᒃ ᑲᑎᒪᓂᕐᒥᒃ 

ᑕᐃᒪᐃᖁᔭᐅᓯᒪᑎᓪᓗᒋᑦ ᐱᓕᕆᐊᒃᓴᓕᖕᒧᑦ ᒥᓂᔅᑕᒧᑦ. ᑲᑎᒪᔩᑦ ᐃᓱᒪᒃᓴᖅᓯᐅᕈᑕᐅᖁᔭᐅᒃᑲᓐᓂᖅᑐᒥ ᐅᓂᒃᑳᓕᐊᒥ ᐊᒻᒪ 

ᐊᑐᖁᔭᐅᓇᔭᖅᑐᓂ ᐊᒃᑐᐊᔪᑦ ᐱᓕᕆᐊᑉ ᐊᐃᑉᐸᓕᕆᓕᖅᑕᖓᓄᑦ ᐱᕙᓪᓕᐊᓂᕐᒧᑦ ᑐᒃᓯᕋᐅᒻᒥᒃ ᓇᒃᓯᐅᔾᔭᐅᓯᒪᔪᖅ 

ᒥᓂᔅᑕᒧᑦ ᒪᐃ 2022−ᒥ, ᑲᑎᒪᔩᑦ ᓱᖅᑯᐃᖅᓯᔪᒪᓚᐅᖅᑐᑦ ᐱᓕᕆᐊᒃᓴᓕᖕᒥᒃ ᒥᓂᔅᑕᒥ ᐱᔾᔪᑎᒋᓪᓗᒍ ᑕᐃᒎᓰᑦ ᐊᒻᒪᓗ 

ᒪᓕᒋᐊᓖᑦ 179(c) ᑐᙵᕕᐅᓪᓗᓂ ᒥᓂᔅᑕᐅᑉ ᐊᑐᓕᖁᔭᖓᓄᑦ ᖃᐅᔨᓴᖅᑕᐅᓂᕐᒧᑦ ᐃᓕᓐᓂᐊᖅᓯᓐᓈᕐᓗᑎᒃ 

ᑲᑎᒪᓂᕐᒥᒃ. ᓄᕕᐱᕆ 16, 2022−ᒥ, ᒥᓂᔅᑕ ᐅᑭᐅᖅᑕᖅᑐᓕᕆᓂᕐᒧᑦ, ᑎᑎᕋᕈᔾᔨᔾᓗᑎᒃ ᐱᓕᕆᐊᒃᓴᓕᖕᒧᑦ ᒥᓂᔅᑕᒥᒃ, 

ᐅᓂᓯᓚᐅᖅᑐᖅ ᐅᑯᓂᖓ ᓱᖅᑯᐃᓇᖅᓯᒋᐊᕈᑎᓂᒃ: 

ᑲᑎᒪᔩᑦ ᓴᖅᑮᓯᒪᔪᑦ ᐊᒥᓱᒐᓚᖕᓂᒃ ᐊᐱᖅᑯᑎᓂᒃ ᐱᔾᔪᑎᒋᓪᓗᒍ ᑕᐃᒎᓰᑦ ᐊᒻᒪᓗ 

ᒪᓕᒋᐊᓖᑦ 179(c). ᐱᓕᕆᐊᒃᓴᓕᒃ ᒥᓂᔅᑕ ᐅᔾᔨᕈᓱᒃᑐᖅ ᑐᔾᔭᐱᒃᓯᒪᓂᖏᑦ ᑖᒃᑯᓇᓂ ᑕᐃᒎᓰᑦ 

ᐊᒻᒪᓗ ᒪᓕᒋᐊᓖᑦ 179(c), ᒫᓐᓇᕋᑖᑦ ᐃᓚᓕᐅᔾᔭᐅᓯᒪᔪᖅ ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ 189, 

ᐊᒻᒪᓗ ᐊᐅᓚᓂᖏᑦ ᐃᓛᒃᑰᖅᑐᑦ ᐱᖓᔪᒋᔭᐅᓪᓗᑎᒃ ᐃᓚᐅᔪᑦ (“ᐱᓕᕆᐊᒥ ᓇᐅᑦᑎᖅᓱᖅᑏᑦ”) 

ᓇᓗᓇᐃᖅᑕᐅᓯᒪᔪᑦ ᐃᓱᒪᓕᐅᕈᑎᓐᓂ ᑎᑎᖅᑲᒥ ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᒻᒥ 

ᓄᑖᙳᕆᐊᕈᑕᐅᔪᒪᔪᒥ ᐱᓕᕆᐊᒧᑦ ᑐᒃᓯᕋᐅᑎᒥ. ᓂᕆᐅᒃᑐᖓ ᓱᖅᑯᐃᓇᖅᓯᒋᐊᓪᓚᖕᓂᐊᕆᐊᒃᓴᖅ 

ᐊᒻᒪᓗ ᑖᒃᑯᓄᖓᓪᓚᑦᑖᖅ ᑭᐅᔾᔪᑕᐅᔪᑦ ᐃᓚᖏᓐᓂ ᑲᑎᒪᔨᑦ ᐊᐱᖅᑯᑎᖏᓐᓂᒃ ᑕᒪᑐᒧᖓ 

ᐅᖃᐅᓯᐅᔪᒧᑦ ᑎᑭᑕᐅᓂᐊᖅᑐᑦ ᐅᖃᐅᐅᑎᓪᓗᒋᑦ ᐱᓕᕆᐊᒃᓴᖏᑦ, ᑐᕌᒐᖏᑦ ᐊᒻᒪᓗ 

ᐱᓇᓱᐊᒐᕆᔭᑦ ᑕᐃᑲᓂ “ᐱᓕᕆᐊᒥ ᓇᐅᑦᑎᖅᓱᖅᑏᑦ” ᐱᕙᓪᓕᐊᑎᓪᓗᒋᑦ. ᓇᓗᓇᐃᖅᑕᐅᓯᒪᓪᓗᓂ 

ᐃᓱᒪᓕᐅᕈᑎᒧᑦ ᑎᑎᖅᑲᒥ ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᒻᒥ ᓄᑖᙳᕆᐊᕈᑎᒧᑦ ᐱᓕᕆᐊᒧᑦ 

ᑐᒃᓯᕋᐅᒻᒥ, ᐅᖃᖃᑎᒌᖕᓃᑦ ᐱᒋᐊᖅᑎᑕᐅᓂᐊᖅᑐᑦ ᓄᕕᐱᕆ 30, 2022−ᒥ, ᐊᒻᒪᓗ ᑐᓴᒐᒃᓴᑦ 

ᑐᓂᔭᐅᓂᐊᖅᑐᑦ ᑲᑎᒪᔨᓄᑦ ᓈᒻᒪᓈᖅᓯᒪᒍᓂ. ᒫᓐᓇᓚᐅᑲᒃ, ᓂᕆᐅᒃᑐᒍᑦ ᐱᑕᖃᕆᐊᓖᑦ 

ᐱᓕᕆᓂᕐᒧᑦ ᖃᐅᔨᓴᖅᑕᐅᓂᕐᒧᑦ ᐅᓂᒃᑳᖅ ᑲᔪᓯᓯᒪᔪᖅ, ᐊᒻᒪᓗ ᒪᓕᒃᖢᒍ “ᒪᕐᕈᐊᖅᑎᑦ-ᐊᕐᕌᒍᑕᒫᑦ” 

ᑐᑭᓕᐅᖅᑕᐅᓯᒪᓪᓗᐊᖅᑐᑦ “ᒪᕐᕈᐊᖅᑎᕐᓗᒍ ᐊᕐᕌᒋᒍᑕᒫᑦ.” 



 

 

(866) 233-3033 (867) 983-2594 info@nirb.ca www.nirb.ca @NunavutImpactReviewBoard 

 ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 

ᒪᒃᐱᕐᑐᒐᖅ 3 ᐅᑯᓇᖓᑦ 4 

ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ 189 ᐃᓚᓕᐅᔾᔭᐅᓚᐅᖅᑐᑦ ᐱᓕᕆᐊᒃᓴᓕᖕᒧᑦ ᒥᓂᔅᑕᒧᑦ ᐅᔭᕋᖕᓂᐊᕈᓐᓇᐅᑎ 

ᓈᓴᐅᑖᑦ 005−ᒧᑦ (ᐋᖅᑭᒋᐊᕈᑎ 4) 2022−ᒥ, ᑭᖑᓂᐊᒍᑦ ᑲᑎᒪᔩᑦ ᐱᔭᕇᖅᓯᓚᐅᖅᑎᓪᓗᒋᑦ ᖃᐅᔨᓴᕈᑎᖏᓐᓂᒃ 

ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᒻᒧᑦ ᓄᑖᙳᕆᐊᕈᑎᒥᒃ ᒥᓂᔅᑕ ᐱᓕᕆᐊᖃᒃᑲᓐᓂᓚᐅᖅᑎᓪᓗᒍ 

ᑐᓴᕋᓱᐊᒃᑲᓐᓂᕐᓂᕐᓂᒃ ᐱᓕᕆᖃᑎᖃᖅᖢᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ. ᑲᑎᒪᔩᑦ ᑕᑎᖃᓚᐅᖅᑐᑦ 

ᖃᐅᔨᒪᔾᔪᑕᐅᔪᓂᒃ ᑖᔅᓱᒪᙵᑦ ᐱᓕᕆᐊᒃᓴᓕᖕᒥᒃ ᒥᓂᔅᑕᒥ ᖃᓄᐃᓕᖓᓂᖏᓐᓄᑦ ᐊᒻᒪᓗ ᐊᖏᓂᖓᓄᑦ ᑐᔾᔭᐱᖕᓂᖏᑦ 

ᑖᒃᑯᓇᓂ ᖃᐅᔨᓴᕐᓂᐅᔪᓂ ᐱᓕᕆᐊᖑᓯᒪᔪᓂ ᐊᑐᖅᖢᒍ ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ 179(c) ᐊᒻᒪᓗ ᐊᐅᓚᓂᖏᑦ 

“ᐱᓕᕆᐊᒥ ᓇᐅᑦᑎᖅᓱᖅᑏᑦ” ᓴᖅᑭᑕᐅᓯᒪᔪᑦ ᐊᑐᖅᖢᒍ ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ 189. ᑭᓯᐊᓂᓕ, ᑲᑎᒪᔩᑦ 

ᑕᐅᑐᖅᑰᖅᑕᖏᑦ ᑭᖑᓂᐊᒍᑦ ᑐᓂᔭᐅᓚᐅᖅᑎᓪᓗᒍ ᒥᓂᔅᑕᐅᑉ ᓄᕕᐱᕆ 16, 2022−ᒥ ᐃᓱᒪᓕᐅᕈᑖ ᐃᒪᐃᓕᖓᓚᐅᕐᒪᑦ 

ᑐᔾᔭᐱᒃᑲᓗᐊᖅᑎᓪᓗᒋᑦ ᑖᒃᑯᓇᓂ ᖃᐅᔨᓴᕐᓂᐅᔪᑦ ᐱᑕᖃᕆᐊᓖᑦ ᐊᑐᖅᖢᒍ ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ 179(c) ᐊᒻᒪᓗ 

ᐃᓛᒃᑰᖅᑐᑦ ᐱᓕᕆᐊᒥ ᓇᐅᑦᑎᖅᓱᖅᑏᑦ ᐊᑐᖅᖢᒍ ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ 189, ᑲᑎᒪᔩᑦ ᐱᓕᕆᐊᖃᕆᐊᖃᕐᓂᖏᑦ 

ᒪᐃ 2020−ᒥ ᐱᔭᕇᖅᑕᐅᖁᓪᓗᒋᑦ ᑲᒪᒋᔭᐅᕌᓂᒃᓯᒪᙱᑦᑐᑦ ᖃᐅᔨᓴᕐᓂᕐᒧᑦ ᐃᓕᓐᓂᐊᖅᓯᓐᓈᕐᓗᑎᒃ ᑲᑎᒪᓗᑎᒃ, 

ᓇᓗᓇᐃᖅᑕᐅᓪᓚᑦᑖᖁᓪᓗᒍ ᑐᕌᒐᖓ ᒪᕐᕈᐊᖅᑎᕐᓂᖅ-ᐊᕐᕌᒍᑕᒫᑦ ᐱᓕᕆᓂᕐᓄᑦ ᖃᐅᔨᓴᕐᓃᑦ ᐹᕙᓐᓛᓐᑯᑦ ᓄᓘᔮᖕᓂ 

ᐊᐅᓚᓂᖏᓐᓄᑦ, ᐃᓛᒃᑰᖅᑑᓪᓗᓂ ᐃᓚᒋᔭᐅᔪᑦ ᐱᕙᓪᓕᐊᓂᖏᓐᓄᑦ ᓄᓘᔮᖕᓂ ᓇᐅᑦᑎᕐᓂᕐᒧᑦ ᐱᓕᕆᓂᒃᓴᐅᔪᑦ. 

ᓴᖅᑭᓯᒪᔪᖅ, ᑐᓂᔭᐅᓚᐅᖅᑎᓪᓗᒍ ᐱᓕᕆᐊᒃᓴᓕᐅᑉ ᒥᓂᔅᑕᐅᑉ ᑐᑭᓯᓇᖅᓯᓕᕈᑖ, ᑲᑎᒪᔩᑦ ᑐᓂᓯᓚᐅᖅᑐᑦ 

ᖃᐅᔨᒃᑲᐃᔾᔪᑎᒥᒃ ᐊᑯᓂᐅᔪᖅ-ᐅᑕᖅᑭᔭᐅᓯᒪᔪᖅ ᖃᐅᔨᓴᕐᓂᕐᒧᑦ ᐃᓕᓐᓂᐊᖅᓯᓐᓈᕐᓗᑎᒃ ᑲᑎᒪᓂᖅ 

ᐅᓪᓗᒃᓴᓕᖅᑕᐅᓚᐅᖅᑐᖅ ᑲᑎᒪᔨᓂᑦ ᐱᓕᕆᐊᖑᓛᕐᓗᓂ ᕖᕝᕗᐊᕆ 2023−ᒥ ᐃᖃᓗᖕᓃᓪᓗᑎᒃ. 

ᑭᖑᓂᐊᒍᑦ, ᒐᕙᒪᖏᑦ ᑲᓇᑕᒥ ᑐᒃᓯᕋᖅᓯᒪᔪᑦ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑭᖑᕙᕆᐊᖅᓯᓗᑎᒃ 

ᕖᕝᕗᐊᕆᒥ ᖃᐅᔨᓴᕐᓂᕐᒧᑦ ᐃᓕᓐᓂᐊᖅᓯᓐᓈᕐᓗᑎᒃ ᑲᑎᒪᓂᖓ, ᓇᓗᓇᐃᖅᓯᓪᓗᑎᒃ ᑕᒪᓐᓇ “ᓱᖅᑯᐃᓇᖅᓯᑎᑕᐅᓂᖓ 

ᐱᓕᕆᐊᓂᒃᓴᖅ ᐱᓕᕆᐊᒥ ᓇᐅᑦᑎᖅᓱᖅᑎᓄᑦ (ᑕᒪᐃᓐᓄᑦ ᒫᓐᓇᓚᐅᑲᒃ ᐱᓕᕆᐊᒥ ᓇᐅᑦᑎᖅᓱᖅᑏᑦ, ᐊᒻᒪᓗ 

ᐋᖅᑭᕕᒃᓯᒪᔫᓗᓂ ᐱᓕᕆᐊᒃᓴᖅ) ᑐᙵᕕᐅᓂᖓᓂᒃ ᑕᒪᒃᑯᓄᖓ ᐊᒻᒪᓗ ᐊᒃᑐᐊᓪᓗᓂ ᑐᕌᒐᓕᐅᕐᓂᕐᒧᑦ 

ᓈᒻᒪᓈᖅᓯᒪᔪᓄᑦ ᐱᑕᖃᕆᐊᓕᖕᓄᑦ ᓂᕆᐅᒋᔭᐅᔪᓄᓪᓗ ᒪᕐᕈᐊᖅᑎᕐᓂᕐᒧᑦ-ᐊᕐᕌᒍᑕᒫᑦ ᐱᓕᕆᐊᓂᒃ ᖃᐅᔨᓴᕐᓂᕐᓄᑦ.” 

ᐊᑐᖅᖢᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᕖᕝᕗᐊᕆ 2023−ᒥ ᖃᐅᔨᓴᕐᓂᕐᒧᑦ ᐃᓕᓐᓂᐊᖅᓯᓐᓈᕐᓗᑎᒃ 

ᑲᑎᒪᓂᖅ, ᐃᓚᐅᔪᑦ ᐱᓕᕆᐊᖃᓚᐅᖅᑐᑦ ᐱᓕᕆᓂᕐᔪᐊᒥᒃ ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓂᕐᓂᒃ ᐊᒃᑐᖅᑕᐅᓯᒪᔪᓂ 

ᐃᓄᐃᑦ ᓄᓇᖏᓐᓂ ᑐᕌᒐᖏᓐᓄᑦ ᐊᒻᒪᓗ ᐱᓕᕆᐊᒃᓴᖏᓐᓄᑦ ᑐᒃᓯᕋᖅᑕᐅᔫᑉ ᐱᓕᕆᐊᒥ ᓇᐅᑦᑎᖅᓱᖅᑏᑦ. 

ᑐᙵᕕᒋᓪᓗᒋᑦ ᑲᑎᒪᔩᑦ ᑐᑭᓯᐅᒪᓂᖏᑦ ᑕᒪᒃᑯᐊ ᐅᖃᖃᑎᒌᖕᓃᑦ ᐱᔾᔪᑎᖃᖅᑐᑦ ᑐᒃᓯᕋᖅᑕᐅᔪᒧᑦ ᐱᓕᕆᐊᒥ 

ᓇᐅᑦᑎᖅᓱᖅᑎᐅᓃᑦ ᑲᔪᓯᓯᒪᐃᓐᓇᖅᑐᑦ ᐊᒻᒪᓗ ᐃᓕᓴᖅᓯᓪᓗᑎᒃ ᑕᒪᓐᓇ ᒪᕐᕈᐊᖅᑎᖅ-ᐊᕐᕌᒍᑕᒡᒪᑦ ᖃᐅᔨᓴᕐᓃᑦ 

ᐱᑕᖃᕆᐊᓖᑦ ᐊᑐᖅᑕᐅᓪᓗᓂ ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ 179(c) ᐱᓕᕆᐊᖑᓯᒪᐃᓐᓇᖅᑐᑦ ᐃᑲᔪᖅᑕᐅᓇᑎᒃ 

ᑐᕌᒐᖏᓐᓄᑦ ᐅᖃᖃᑎᒌᖕᓂᐅᓯᒪᔪᓂ ᑕᐃᑲᓂ ᖃᐅᔨᓴᕐᓂᕐᒧᑦ ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᑎᓪᓗᒋᑦ, ᐱᒋᐊᕐᓂᖓᓂ 

ᒪᐃ ᑲᑎᒪᔩᑦ ᑐᓂᓯᓚᐅᖅᑐᑦ ᖃᐅᔨᒃᑲᐃᔾᔪᑎᒥᒃ ᐅᓪᓗᓕᖅᑭᒃᑕᐅᓂᖓᓂᒃ ᖃᐅᔨᓴᕐᓂᕐᒧᑦ ᐃᓕᓐᓂᐊᖅᓯᓐᓈᕐᓗᑎᒃ 

ᑲᑎᒪᓂᕐᓂ ᒪᐃ 29 ᐊᒻᒪᓗ 30, 2023 (ᐱᓕᕆᐊᖑᓛᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐱᓕᕆᓂᖏᑦ 

ᑕᕆᐅᒥ ᖃᐅᔨᓴᖅᐸᓪᓗᐊᖏᓐᓇᕐᓂᕐᒧᑦ ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓂᕐᓂ ᒥᑦᑎᒪᑕᓕᖕᒥ). 

ᒪᐃ 16, 2023−ᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓚᐅᖅᑐᑦ ᑐᒃᓯᕋᐅᑎᖃᖃᑎᖃᕐᖢᑎᒃ ᐹᕙᓐᓛᓐᑯᓐᓂᒃ 

ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ “ᑭᖑᕙᕆᐊᖅᑕᐅᖁᓪᓗᒍ ᖃᐅᔨᓴᕐᓂᑦ ᐃᓕᓐᓂᐊᖅᓯᓐᓈᖅᖢᑎᒃ 

ᑲᑎᒪᓂᖅ ᑭᓯᐊᓂ ᐱᓕᕆᓂᒃᑲᓐᓃᑦ ᓯᕗᕙᕆᐊᖅᓯᒪᓕᖅᐸᑕ ᑕᒪᑐᒧᖓ ᒪᓕᑦᑕᐅᔭᕆᐊᓖᑦ ᖃᓄᐃᓕᐅᕐᓂᐊᕐᓗᓂ 

ᐱᓕᕆᐊᒥ ᓇᐅᑦᑎᖅᓱᖅᓂᕐᒧᑦ ᖃᓄᐃᓕᖓᓕᕐᓂᐅᔪᓄᑦ”. ᑲᑎᒪᔩᑦ ᐃᓕᓴᖅᓯᔪᑦ ᐱᓕᕆᐊᒃᓴᖃᓪᓚᑦᑖᕐᓂᖓᓂᒃ ᑕᒪᕐᒦᒃ 

ᐹᕙᓐᓛᓐᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᖃᐅᔨᓴᕐᓂᖅ ᐃᓕᓐᓂᐊᖅᓯᓐᓈᕐᓗᑎᒃ ᑲᑎᒪᓂᖅ 

ᑲᔪᓯᑎᑕᐅᑦᑎᐊᖁᓪᓗᒍ, ᑲᑎᒪᔩᑦ ᖃᐅᔨᓚᐅᖅᑐᑦ ᓇᖕᒥᓂᖅ ᐱᓕᕆᓂᕐᓂ ᑭᖑᕙᕆᐊᖅᓯᓪᓗᑎᒃ ᖃᐅᔨᓴᕐᓂᕐᒧᑦ 

ᐃᓕᓐᓂᐊᖅᓯᓐᓈᕐᓂᕐᒧᑦ ᑲᑎᒪᓂᕐᒧᑦ. 

ᑕᒪᐃᓐᓄᑦ ᑭᖑᕙᕆᐊᖅᑕᐅᓂᖓ ᖃᐅᔨᓴᕐᓂᕐᒧᑦ ᐃᓕᓐᓂᐊᖅᓯᓐᓈᕐᓗᑎᒃ ᑲᑎᒪᑎᓪᓗᒋᑦ ᑐᒃᓯᕋᖅᑕᐅᓚᐅᖅᑐᑦ ᓯᕗᓂᐊᒍᑦ 

ᐅᖃᖃᑎᒌᖕᓃᑦ ᐱᓕᕆᓂᒃᓴᑦ ᐊᒻᒪᓗ ᐊᐅᓚᓂᒃᓴᑦ ᒥᒃᓵᓄᑦ ᑕᒪᑐᒧᖓ ᐱᓕᕆᐊᒥ ᓇᐅᑦᑎᖅᓱᕐᓂᕐᒧᑦ ᐊᑐᖅᖢᒍ ᑕᐃᒎᓰᑦ 

ᐊᒻᒪᓗ ᒪᓕᒋᐊᓖᑦ 189. ᑖᒃᑯᐊ ᑐᓂᔭᐅᔪᑦ ᒐᕙᒪᖏᓐᓂ ᑲᓇᑕᒥ, ᐹᕙᓐᓛᓐ, ᐊᒻᒪᓗ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂ ᓴᖅᑭᔮᖅᑎᑦᑎᖅᑰᔨᓯᒪᔪᑦ ᑕᒪᒃᑯᐊ ᓯᕗᕙᕆᐊᕐᓂᖏᑦ ᐅᖃᖃᑎᒌᖕᓃᑦ ᐱᓕᕆᐊᒥ ᓇᐅᑦᑎᖅᓱᖅᓂᕐᒧᑦ 

ᑕᑯᔭᐅᓯᒪᖕᒪᑕ ᑖᒃᑯᓇᙵᑦ ᐃᓚᐅᔪᓂ ᐊᒃᑐᐊᓪᓚᕆᖕᓂᖓᓂᒃ ᓇᓗᓇᐃᖅᑕᐅᓇᓱᒃᑎᓪᓗᒋᑦ ᑐᕌᒐᖏᑦ ᖃᐅᔨᓴᕐᓂᕐᒧᑦ 

ᐱᓕᕆᐊᖑᖃᑦᑕᕐᓗᑎᒃ ᐊᑐᕐᓗᒍ ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ 179(c). ᑖᓐᓇ ᖃᓄᐃᓕᖓᓂᐅᔪᖅ ᐊᔾᔨᒋᙱᒻᒪᒍ ᑲᑎᒪᔩᑦ 

ᑐᑭᓯᐅᒪᓂᖏᓐᓂᒃ ᑕᒪᓐᓇ ᒪᕐᕈᐊᖅᑎᖅ-ᐊᕐᕌᒍᑕᒫᑦ ᖃᐅᔨᓴᕐᓂᐅᔪᕐᒧᑦ ᐱᓕᕆᐊᖑᔭᕆᐊᓖᑦ ᐊᒻᒪᓗ ᑲᑎᒪᔨᓄᑦ ᐊᒃᑐᐊᔪᑦ 

ᐱᓕᕆᐊᖑᔭᕆᐊᓖᑦ ᐱᓕᕆᓂᐊᖅᑎᓪᓗᒋᑦ ᖃᐅᔨᓴᕐᓂᕐᒧᑦ ᐃᓕᓐᓂᐊᖅᓯᓐᓈᕐᓗᑎᒃ ᑲᑎᒪᑎᓪᓗᒋᑦ 

ᐊᑐᖅᑕᐅᑐᐃᓐᓇᕆᐊᓕᒃ ᓴᓂᓕᖃᕐᓗᓂ ᑭᓯᐊᓂᓕ ᑕᑎᖃᙱᓪᓗᓂ ᐱᕙᓪᓕᐊᑎᑕᐅᓂᖓᓄᑦ ᓴᖅᑭᑕᐅᓂᖓᓄᓪᓗ 

ᐱᓕᕆᐊᒥ ᓇᐅᑦᑎᖅᓱᖅᑏᑦ. ᓱᓕᒃᑲᓐᓂᖅ, ᑲᑎᒪᔩᑦ ᐱᓕᕆᐊᕆᔭᕆᐊᓕᖏᑦ ᐱᓕᕆᐊᖃᕐᓗᑎᒃ ᖃᐅᔨᓴᕐᓂᕐᒥᒃ 

ᐃᓕᓐᓂᐊᖅᓯᓐᓇᕐᓗᑎᒃ ᑲᑎᒪᑎᓪᓗᒋᑦ ᑐᙵᕕᖃᖅᑐᑦ ᐊᑐᓕᖁᔭᐅᔪᓂᒃ ᑖᔅᓱᒪᙵᑦ ᐱᓕᕆᐊᒃᓴᓕᖕᒥᒃ ᒥᓂᔅᑕᒥᑦ, ᐊᒻᒪᓗ 

ᒪᓕᒃᖢᒍ, ᑲᑎᒪᔩᑦ ᐱᓕᕆᐊᖃᕆᐊᓖᑦ ᓇᓕᐊᖕᓂᑐᐃᓐᓇᖅ ᑐᑭᒧᐊᒍᑕᐅᒃᑲᓐᓂᕋᔭᖅᑐᓂᒃ ᐱᓕᕆᐊᒃᓴᓕᖕᒥᒃ ᒥᓂᔅᑕᒥᑦ. 

ᑭᓯᐊᓂᓕ, ᑲᑎᒪᔩᑦ ᓇᓗᓇᐃᖅᓯᖕᒥᔪᑦ ᑕᒪᒃᑯᐊ ᐊᒃᑐᐊᔪᑦ ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ ᐊᒃᑐᐊᔪᓪᓗ ᐊᑐᓕᖁᔭᐅᔪᑦ 

ᓴᖅᑭᓯᒪᔪᑦ ᑐᓴᕋᓱᐊᕐᓂᕐᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂ ᐊᒪᓗ ᐅᖃᖃᑎᖃᕐᓂᕐᓂ ᐹᕙᓐᓛᓐᑯᓐᓂᑦ ᐱᔾᔪᑎᒋᓪᓗᒋᑦ 

ᐱᓕᕆᐊᕆᔭᕆᐊᓕᖏᑦ ᐊᑐᓕᖅᑎᑦᑎᓂᕐᒧᑦ ᑕᐃᒎᓯᕐᓂᒃ ᐊᒻᒪᓗ ᒪᓕᒋᐊᓕᖕᓂᒃ.  ᑕᐃᒪᐃᓐᓂᖓᓄᑦ, ᑲᑎᒪᔩᑦ ᐃᓕᓴᖅᓯᔪᑦ 

ᑖᒃᑯᐊ ᑭᐅᔾᔪᑕᐅᖃᑦᑕᖅᑐᑦ ᒐᕙᒪᖏᓐᓂ ᑲᓇᑕᒥ, ᐹᕙᓐᓛᓐᑯᓐᓂ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᓪᓗ 

ᐱᔾᔪᑎᒋᓪᓗᒋᑦ ᖃᓄᐃᓕᖓᓂᖏᑦ ᐊᒃᑐᐊᔪᑦ ᐅᑯᓄᖓ ᐊᒃᑐᐊᑐᐃᓐᓇᕆᐊᓖᑦ ᑲᑎᒪᔩᑦ ᐅᓪᓗᓕᖅᑭᒃᓯᓂᖏᓐᓄᑦ 

ᖃᐅᔨᓴᕐᓂᕐᒧᑦ ᐃᓕᓐᓂᐊᖅᓯᓐᓈᕐᓗᑎᒃ ᑲᑎᒪᑎᓪᓗᒋᑦ. ᑲᑎᒪᔩᑦ ᑐᒃᓯᕋᖅᑐᑦ ᑖᒃᑯᐊ ᒐᕙᒪᖏᑦ ᑲᓇᑕᒥ, ᐹᕙᓐᓛᓐᑯᑦ, 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓪᓗ ᑐᓂᓯᓗᑎᒃ ᑲᑎᒪᔨᓂᒃ ᖃᓄᓕᖓᓂᕐᒥᖕᓂᒃ ᐱᔾᔪᑎᖏᓪᓗᖏᑦ ᐅᑯᐊ 

ᔫᓂ 15, 2023−ᖑᖅᑳᖅᑎᓐᓇᒍ: 

▪ ᐃᓚᓕᐅᔾᔭᐅᑎᓪᓗᒍ ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ 189 ᐊᒻᒪᓗ ᓴᖅᑭᑕᐅᓂᖏᑦ ᐱᓕᕆᐊᒥ ᓇᐅᑦᑎᖅᓱᕐᓂᕐᒧᑦ 

ᑕᐃᔭᐅᓯᒪᔪᑦ ᐃᓗᐊᓂ, ᑕᒪᓐᓇ ᖃᐅᔨᓴᕐᓂᖅ ᐃᓕᓐᓂᐊᖅᓯᓐᓈᕐᓗᑎᒃ ᑲᑎᒪᓗᑎᒃ ᐱᑕᖃᕆᐊᖃᖅᑎᑕᐅᕚ 

ᐱᓕᕆᐊᒃᓴᓕᖕᒧᑦ ᒥᓂᔅᑕᒧᑦ ᒪᐃ 2020−ᒥ ᐊᑐᖅᑕᐅᔭᕆᐊᖃᖅᐸ ᓱᓖᑦ ᑐᕌᒐᖓᓄᑦ ᒪᕐᕈᐊᖅᑐᑦ-ᐊᕐᕌᒍᑕᒫᑦ 

ᖃᐅᔨᓴᕐᓂᕐᓄᑦ? 

▪ ᓯᕗᕙᕆᐊᒃᑲᓐᓂᐅᔭᕐᓂᖅ ᐱᓕᕆᐊᒥ ᓇᐅᑦᑎᖅᓱᖅᑎᓄᑦ ᑕᐅᑐᙳᐊᖅᑕᐅᔪᑦ ᑕᐃᑲᓂ ᑕᐃᒎᓰᑦ ᐊᒻᒪᓗ 

ᒪᓕᒋᐊᓖᑦ 189 ᐱᑕᖃᕆᐊᓖᑦ ᐃᓚᐅᔪᑦ ᐃᓚᐅᓪᓚᑦᑖᓚᐅᙱᓐᓂᖏᓐᓂ ᐊᑑᑎᖃᖅᑐᒥ ᖃᐅᔨᓴᕐᓂᕐᒧᑦ 

ᐃᓕᓐᓂᐊᖅᓯᓐᓈᕐᓂᕐᓂ ᑲᑎᒪᓂᕐᓂ? 

o ᑕᐃᒪᐃᒃᑯᓂ, ᑭᓱᑦ ᐱᔭᕇᖅᑕᐅᓯᒪᔭᕆᐊᖃᖅᐸᑦ ᓇᒻᒪᒃᓯᓂᕋᖅᑕᐅᓯᒪᖁᓪᓗᒋᑦ ᑲᔪᓯᓂᐅᔪᑦ ᐊᑐᕐᓗᒍ 

ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ 189 ᑕᒪᑐᒧᖓ ᖃᐅᔨᓴᕐᓂᕐᒧᑦ ᐃᓕᓐᓂᐊᖅᓯᓐᓈᕐᓗᑎᒃ ᑲᑎᒪᑎᓪᓗᒋᑦ 

ᑲᔪᓯᓂᐅᔪᓂ (ᓲᕐᓗ ᐹᕙᓐᓛᓐᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓇᓗᓇᐃᖅᓯᓯᒪᖕᒪᑕ 

ᒪᐃ 16, 2023 ᑎᑎᖅᑲᖏᓐᓂ ᑕᒪᓐᓇ “ᑭᓯᐊᓂᒪᓕᑦᑕᐅᔭᕆᐊᓖᑦ ᖃᓄᐃᓕᐅᕐᓂᐊᕐᓗᓂ 

ᐱᓕᕆᐊᒥ ᓇᐅᑦᑎᖅᓱᕐᓂᕐᒧᑦ ᓇᓗᓇᐃᖅᑕᐅᒍᑎᒃ” ᐊᒻᒪᓗ/ᐅᕝᕙᓘᓐᓃᑦ “ᑭᓯᐊᓂ ᐱᓕᕆᐊᒥ 

ᓇᐅᑦᑎᖅᓱᕐᓂᕐᒧᑦ ᐃᓱᒪᒋᔭᐅᔪᑦ ᐱᕙᓪᓕᐊᓯᒪᒃᑲᓐᓂᓕᖅᐸᑕ ᐃᓚᐅᔪᑦ ᓇᓗᓇᐃᖅᓯᔪᓐᓇᖅᓯᒃᐸᑕ 

ᑐᕌᒐᖏᓐᓄᑦ ᓇᓕᐊᑐᐃᓐᓇᖅ ᐊᔾᔨᒌᒃᑐᑦ ᑖᒃᑯᓇᓂ 179(c) ᖃᐅᔨᓴᕐᓂᕐᒧᑦ ᐱᑕᖃᕆᐊᓖᑦ ᐊᒻᒪᓗ 

ᐱᓂᐊᒐᒃᓴᖏᑦ ᐱᓕᕆᐊᒥ ᖃᐅᔨᓴᖅᑏᑦ”); ᐊᒻᒪᓗ 

o ᑕᐃᒪᐃᒃᑯᓂ, ᖃᖓ, ᑕᒪᐃᓐᓄᑦ ᐃᓚᐅᔪᓂ ᓂᕆᐅᒋᔭᐅᔪᑦ ᑕᒪᒃᑯᐊ ᐱᓕᕆᓂᒃᓴᐃᑦ 

ᐱᔭᕇᖅᓯᒪᔭᕆᐊᓖᑦ ᐊᒻᒪᓗ ᐃᓚᐅᔪᑦ ᐱᕙᒌᔭᖅᓯᒪᓂᐊᖅᑐᑦ ᐃᓚᐅᑦᑎᐊᕐᓂᕐᒧᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᕐᓂᕐᒧᑦ ᐃᓕᓐᓂᐊᖅᓯᓐᓈᕐᓗᑎᒃ ᑲᑎᒪᑎᓪᓗᒌᑦ? 

ᐊᐱᖅᑯᑎᒃᓴᖃᕈᔅᓯ ᑕᒪᓐᓇ ᐱᓪᓗᒍ ᑐᒃᓯᕋᐅᑦ ᓱᖅᑯᐃᓇᖅᓯᒋᐊᖁᓪᓗᒍ ᐊᒻᒪᓗ/ᐅᕝᕙᓘᓐᓃᑦ ᑭᖑᕙᕆᐊᖅᑕᐅᓂᖓ 

ᖃᐅᔨᓴᕐᓂᕐᒧᑦ ᐃᓕᓐᓂᐊᖅᓯᓈᕐᓗᑎᒃ ᑲᑎᒪᑎᓪᓗᒋᑦ ᐅᖃᖃᑎᒋᔪᓐᓇᖅᑕᑦ ᑎᐅᕋ ᐊᐅᑯ, ᑐᑭᒧᐊᒃᑎᑎᔨ, 

ᐋᖅᑭᑦᑎᐊᖅᓯᒪᔪᓕᕆᓂᕐᒧᑦ ᐱᔨᑦᑎᕋᕐᓂᕐᒧᑦ ᐅᕘᓇ tarko@nirb.ca. 

 

ᓱᓕᓪᓗᖓ, 

 

 
 

ᑭᐅᕋᓐ D. ᑳᔅᑎᐊᓚ 

ᐃᓱᒻᒥᖅᑐᐃᔨ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

